
Bakı Apellyasiya Məhkəməsinin
Kommersiya Kollegiyası

Qərardad

Bakı şəhəri e-2-2(3-6)-388/2026 07.05.2026-cı il

Hakimlər Ziya Allahverdi oğlu Şirinov sədrliyi və məruzəsi ilə, 
Təranə Nəriman qızı Mahmudova və Həsənov Elnur Məmmədsaat oğlundan ibarət 

tərkibdə, 
İsmayılova Elnarə Məyiş qızının katibliyi ilə,
İddiaçının nümayəndəsi vəkili Əhmədov Ayazbəy Qabiliyyət oğlunun,
Cavabdeh nümayəndəsi və vəkili Kərimli Nurlan Əzizağa oğlunun iştirakı ilə,

İlkin iddia üzrə iddiaçı “Radius Plus” Məhdud Məsuliyyətli Cəmiyyətinin cavabdeh 
“Genay” Məhdud Məsuliyyətli Cəmiyyətinə qarşı “podrat müqaviləsi üzrə pulun tutulması” 
tələbinə dair ilkin, qarşılıqlı iddia üzrə iddiaçı “Genay” Məhdud Məsuliyyətli Cəmiyyətinin 
cavabdeh “Radius Plus” Məhdud Məsuliyyətli Cəmiyyətinə qarşı “podrat müqaviləsi üzrə 
pulun tutulması” tələbinə dair qarşılıqlı iddiası üzrə Bakı Kommersiya Məhkəməsinin 
13.02.2026-cı il tarixli , e-2-2(113)-195/2025 nömrəli qətnaməsindən iddiaçı və cavabdeh 
tərəfindən verilmiş apellyasiya şikayətlərinə Bakı Apellyasiya Məhkəməsinin binasında, açıq 
məhkəmə iclasında baxaraq, 

                                                         m ü ə y y ə n    e t d i:

İddiaçı “Radius Plus” Məhdud Məsuliyyətli Cəmiyyəti (bundan sonra “Radius Plus” 
MMC) cavabdeh “Genay” Məhdud Məsuliyyətli Cəmiyyətinə (bundan sonra “Genay” MMC) 
qarşı iddia ərizəsi ilə məhkəməyə müraciət edərək, 23.02.2021-ci il tarixli podrat müqaviləsi 
üzrə ödənilmiş 29450 manat muzdun, təqdim edilmiş 4 ədəd konteynerin dəyərini təşkil edən 
20000 ABŞ dollarının, Mülki Məcəllənin 445.7-ci maddəsinə əsasən əsas borca illik 5 faizlə 
hesablanmaqla 4417,5 manat məbləğində pulun və ödənilmiş 294,5 manat dövlət 
rüsumunun, 300 manat hüquqi yardım xərcinin cavabdehdən iddiaçının xeyrinə tutulması 
barədə qətnamə qəbul edilməsini xahiş etmişdir. 

Bakı Kommersiya Məhkəməsinin -2-2(113)- 7451/2025 saylı, 03.11.2025-ci il tarixli 
qətnaməsi ilə iddianın ilkin iddia təmin edilməməsi,qarşılıqlı iddia qismən təmin edilməsi, 
qarşılıqlı iddia üzrə “Radius Plus” Məhdud Məsuliyyətli Cəmiyyəti ilə “Genay” Məhdud 

Məsuliyyətli Cəmiyyəti arasında bağlanmış 23.02.2021-ci il tarixli podrat müqaviləsi üzrə 
7356,4 manat əsas, 350 manat dəbbə pulu olmaqla ümumilikdə 7716,4 manat məbləğində 
pul cavabdeh “Radius Plus” Məhdud Məsuliyyətli Cəmiyyətindən tutularaq iddiaçı “Genay” 
Məhdud Məsuliyyətli Cəmiyyətinə ödənilməsi, qarşılıqlı iddianın qalan hissədə təmin 
edilməməsi, ödənilmiş dövlət rüsumunun əvəzi olaraq 36 manat, hüquqi yardım xərcinin 
əvəzi olaraq 500 manat məbləğində pul cavabdeh “Radius Plus” Məhdud Məsuliyyətli 
Cəmiyyətindən tutularaq iddiaçı “Genay” Məhdud Məsuliyyətli Cəmiyyətinə ödənilsin. 
Ekspertiza xərci olaraq 75 manat “Radius Plus” Məhdud Məsuliyyətli Cəmiyyətindən, 75 
manat “Genay” Məhdud Məsuliyyətli Cəmiyyətindən tutularaq Azərbaycan Respublikası 
Ədliyyə Nazirliyi Məhkəmə Ekspertiza Mərkəzinin hesabına (büdcə təsnifatının kodu 
142595, büdcə səviyyəsinin kodu 3, Dövlət Xəzinədarlığı Agentliyi, 210005, VÖEN– 
1401555071, müxbir hesab AZ41NABZ01360100000000003944, SWİFT BİK CTREAZ22, 
Məhkəmə Ekspertiza Mərkəzi, VÖEN– 1700326621, hesab 
AZ34CTRE00000000000002088501) ödənilməsi qət edilmişdir. 

“Radius Plus” Məhdud Məsuliyyətli Cəmiyyəti apellyasiya şikayəti verərək, Bakı 
Kommersiya Məhkəməsinin e-2-2(113)-195/2025 nömrəli, 13.02.2026-cı il tarixli 
qətnaməsinin ləğv edilməsi və ilkin iddia tələbinin təmin edilməsi, qarşılıqlı iddia tələbinin 
rədd edilməsi haqqında yeni qətnamə qəbul edilməsini xahiş etmişdir.

“Genay” Məhdud Məsuliyyətli Cəmiyyəti apellyasiya şikayəti verərək, Bakı 
Kommersiya Məhkəməsinin e-2-2(113)-195/2025 nömrəli, 13.02.2026-cı il tarixli qətnaməsi 
qismən, yəni “Genay” MMC-nin “Radius Plus” MMC-yə qarşı qarşılıqlı iddiasının rədd 
olunduğu hissədə ləğv edilməsini, “Genay” MMC-nin “Radius Plus” MMC-yə qarşı “pul 
tələbinə dair” qarşılıqlı iddiasının tam şəkildə təmin edilməsi barədə yeni qətnamə 
çıxarılmasını xahiş etmişdir.

Məhkəmə iclasında iştirak edən iddiaçının nümayəndəsi vəkili Əhmədov Ayazbəy 
Qabiliyyət oğlu tərəflərindən verilmiş apellyasiya şikayətini müdafiə edərək, həmçinin yazılı 
vəsatət verərək iş üzrə məhkəmə əmətəəşünaslıq eskpertizasının təyin olunmasını xahiş 
etmişdir.

Məhkəmə iclasında iştirak edən cavabdeh nümayəndəsi və vəkili Kərimli Nurlan 
Əzizağa oğlu tərəflərindən verilmiş apellyasiya şikayətini müdafiə edərək, eskpertiza təyin 
olunmasına dair vəsatətə etiraz etmədiyini bildirmişdir. 

Məhkəmə kollegiyası iş materiallarına nəzər yetirərək, hesab edir ki, vəsatət təmin 
edilməli təkrar məhkəmə mühəndis texniki və əmtəəşünaslıq ekspertizası keçirilməlidir. 

Belə ki, Mülki Prosessual Məcəllənin 97.1-ci maddəsinə görə işə baxılarkən xüsusi bilik 
tələb olunan sualları izah etmək üçün məhkəmə işdə iştirak edən şəxsin vəsatəti və ya öz 
təşəbbüsü ilə ekspertiza təyin edə bilər.

Həmin Məcəllənin 102.2-ci maddəsinə əsasən, məhkəmə, əsassızlığına görə 
ekspertin rəyi ilə razılaşmadıqda, habelə bir neçə ekspertin rəyləri arasında ziddiyyətlər 
olduqda, ekspertiza aparılmasını başqa ekspertə və ya ekspertlərə tapşırmaqla, təkrar 
ekspertiza təyin edə bilər.

Eyni zamanda Mülki Prosessual Məcəllənin 255.0.5-ci maddəsinə əsasən məhkəmə 
işdə iştirak edən şəxslərin ərizəsi üzrə və ya öz təşəbbüsü ilə məhkəmə tərəfindən 
ekspertiza təyin olunduqda iş üzrə icraatı dayandıra bilər.

Bu baxımdan kollegiya hesab edir ki, ekspertiza rəyi verilənədək hazırkı iş üzrə icraat 
dayandırılmalıdır.

Göstərilənlərə əsasən və Mülki Prosessual Məcəllənin  97-98, 255.0.5, 263-264-cü 
maddələrini rəhbər tutaraq, məhkəmə kollegiyası

                                                      q ə r a r a    a l d ı:

İş üzrə məhkəmə təkrar mühəndis texniki və əmtəəşünaslıq ekspertizası təyin edilsin.
Məhkəmə ekspertizasının aparılması Azərbaycan Qiymətləndiricilər Palatasına həvalə 

edilsin və ekspertizanın keçirilməsi müddəti 1 ay  müəyyən edilsin.
Həll edilməsi üçün ekspert qarşısında aşağıdakı sual qoyulsun:

- “Radius Plus” Məhdud Məsuliyyətli Cəmiyyəti ilə “Genay” Məhdud Məsuliyyətli 
Cəmiyyəti arasında bağlanmış 23 fevral 2021-ci il tarixli podrat müqaviləsi və 
ona əlavə razılaşma üzrə icra edilmiş işlərin orta bazar dəyəri 2021-2022-ci illər 
üzrə nə qədər təşkil edir (konteynerlərə baxış keçirilməklə)?

- Azərbaycan Respublikası Ədliyyə Nazirliyinin Məhkəmə Ekspertizası 
Mərkəzinin 30.09.2024-cü il tarixli, 10/5421 saylı ekspert rəyi ilə icra edilmədiyi 
müəyyən edilən işlərin görülməsi üçün lazımi avadanlıqlar konteynerlərin 
hazırda olduğu yerdə mövcuddurmu?

- Həmin müqavilə və əlavə razılaşma üzrə işlərin neçə faizi faktiki olaraq icra 
edilmiş hesab oluna bilər?

- Konteynerlərin boyandığı boyalar “RAL3020” boya koduna uyğundurmu? 
Uyğun olmadığı halda, konteynerlərin “RAL-3020” kodlu boya ilə yenidən 
boyanması üçün tələb olunan bazar dəyəri nə qədərdir?

Rəy verilməsi üçün qiymətləndirilməsi tələb edilən əmlaklara tərəflərin 
(nümayəndələrinin) iştirakı ilə yerində baxış keçirilməsi təmin edilsin.

Əlavə sualların, iş üzrə xüsusi bilik tələb olunan digər məsələlərin aydınlaşdırılması 
ekspertə həvalə edilsin.

Qiymətləndirmənin aparılması üçün müvafiq qiymətləndiricinin seçilməsi Azərbaycan 
Qiymətləndiricilər Palatasına həvalə olunsun və qiymətləndirici mütəxəssislərə Azərbaycan 
Respublikası CM-nin 297-ci maddəsində nəzərdə tutulan bilə-bilə yalan rəy verməyə görə 
cinayət məsuliyyəti barədə xəbərdarlıq edilsin.

Ekspertə, Azərbaycan Respublikası CM-nin 297-ci maddəsində nəzərdə tutulan bilə-
bilə yalan rəy verməyə görə cinayət məsuliyyəti barədə xəbərdarlıq edilsin.

Ekspert rəyi məhkəməyə daxil olunanadək iş üzrə icraat dayandırılsın. 


